2. Setningarhlutar
2.1. Aðalorð

2.1.1. Umsögn

2.1.1.1. „Ósamsett umsögn er ein sögn í persónuhætti.“
2.1.1.2. „Samsett umsögn er ein aðalsögn ásamt einni eða fleiri hjálparsögnum sem henni fylgja (hafa, munu, vera, verða, skulu, geta, fá og eiga).“
Dæmi: Ég hef farið (nlt), Ég væri (yrði) sendur (af e-m)
2.1.1.3. „Ófullkomin sögn kallast það þegar sama hjálparsögnin á við tvær aðalsagnir en er ekki endurtekin með þeirri síðari.“
Dæmi: Þau hafa ferðast mikið og komið víða. Nýi læknirinn mun koma hingað með vorinu og setjast hér að.
Hjálparsögnunum hafa og munu er sleppt á undan komið og setjast en bæta má þeim þar inn til að sannreyna þetta.
2.1.1.4. Umsagnarígildi sleppt.

2.1.2. Frumlag
„Frumlag er fallorð, fallsetning eða bein ræða í nefnifalli sem er persónuorð umsagnar og táknar geranda eða það sem umsögnin segir eitthvað um.“
2.1.2.1.1. Frumlag er fallorð eða setning sem jafngildir fallorði.

2.1.2.1.2. Frumlag er alltaf í nefnifalli.

2.1.2.1.3. Frumlagið er persónuorð umsagnarinnar.

2.1.2.1.4. Frumlag táknar geranda eða það sem umsögnin segir eitthvað um. Frumlag er (oftast) heiti þess sem verknaðurinn fremur, táknar gerandann í setningunni (undant.: vera, verða).

2.1.2.2. Samsett frumlag
„Frumlag getur verið upptalning tveggja eða fleiri fallorða eða fallsetninga. Þá nefnist það samsett frumlag.“
Dæmi: Árni og Bjarni eru bræður. Sennilegt er að hann komi á morgun og verði hér tvo daga (þetta má sýna fram á að með því að bæta orðunum að hann inn á eftir tengingunni og).
2.1.2.3. Aukaframlag
Þegar frumlagsins er saknað á sínum stað (nh. sagnar er frl) þá er oft notast við það eða hitt (hk. af sá eða hinn).
Dæmi: Það er leikur að læra!
2.1.2.4. Frumlagsígildi
„Frumlagsígildi er pers.orð ópersónulegrar sagnar, líkt og frumlag er pers.orð persónul. sagnar. Það hefur því stöðu og merkingu frumlags en ekki form þess þar sem það er í aukafalli. Það táknar ekki heldur geranda. Líta má á frumlagsígildi sem afbrigði af frumlagi fremur en sjálfstæðan setningarhluta.“
Dæmi: Mig þyrstir. Þau langar [að eignast bíl]: frl.

2.1.3. Andlag
„Andlag er fallorð, fallsetning eða bein ræða í aukafalli sem stýrist af áhrifssögn.“
2.1.3.1.1. Andlag er fallorð eða setning sem jafngildir fallorði, sbr. það sem sagt var um frumlag.
2.1.3.1.2. Andlag er alltaf í aukafalli, öfugt við frumlag.
2.1.3.1.3. Andlag stýrist af áhrifssögn. Augljóst er að andlag verður ekki þekkt með vissu nema nota við það fallgreiningu, finna bæði fall og fallvald. Fallorð í aukafalli sem stýrist af einhverju öðru orði en áhrifssögn, t.d. af forsetningu eða nafnorði, er ekki andlag.
„Líkt og frumlag táknar oftast geranda þess verknaðar sem umsögn greiri frá, táknar andlag oftast þolanda eða þiggjanda þess verknaðar, þann (þá eða það) sem verknaðurinn kemur fram við.“
Dæmi: Drengurinn sótti hestinn. Komumaðurinn spurði hvort forstjórinn væri við. „Já, hann er við,“ svaraði einkaritarinn.
2.1.3.2. Tvenns konar andlag með sömu sögn
„Nokkrar sagnir sem stýra tveimur föllum geta tekið með sér tvö andlög. Eru andl. þá venjulega tvenns konar að merkingu. Táknar annað andl. einhverja pers. en hitt einhvern hlut (segja einhverjum eitthvern hlut).
Dæmi: Hann gaf mér bókina. Bóndinn spurði gestinn frétta.
2.1.3.3. Samsett andlag
„Andlag getur verið samsett á sama hátt og frl. þegar það er upptalning tveggja eða fleiri fallorða eða fallsetninga.
Dæmi: Ég hitti Árna og Bjarna. Hann spurði hvaðan ég kæmi og hvert ég ætlaði.
2.1.3.4. Aukaandlag
Dæmi: Hann bauð það sjálfur að lána mér peningana. Við væntum þess að hver maður geri skyldu sína. Hitt veit ég eigi hvaðan þjófsaugu eru komin í ættir vorar.
2.1.4. Sagnfylling
„Sagnfylling er fallorð sem stendur með áhrifslausri, ósjálfstæðri umsögn til fyllingar hugsuninni.“
Helstu áhrifslausu, ósjálfstæðu sagnirnar sem sagnfylling stendur með eru: verða, heita og þykjast.
2.1.4.1. Sagnfylling og andlag
Munurinn er aðallega fólginn í því að andlag stýrist af áhrifssögn og er því ávallt í aukafalli en sagnfylling stendur með áhrifslausri, ósjálfstæðri sögn og er því í nefnifalli.
2.2. Sagnfylling og frumlag
Frumlag er jafnan persónuorð umsagnarinnar, þ.e. orðið sem ákveður persónu hennar og tölu. Það táknar hlutinn eða fyrirbrigðið sem umsögnin segir eitthvað um. Sagnfylling er aldrei persónuorð umsagnar heldur er hún orðið sem gerir sögnina sjálfstæða, hugsunina heila.
2.2.1. Fylgiorð
„Til þeirra teljast hliðstæð einkunn, fallstýrð einkunn, viðurlag og safnfylling með andlagi.“
2.2.2. Hliðstæð einkunn
„Hliðstæð einkunn er fallorð, oftast lýsingarorð, töluorð eða fornafn, sem stendur hliðstætt með öðru fallorði, oftast nafnorði, fylgir því og einkennir það.“
Dæmi: Litli drengurinn er sofnaður. Þessi maður á tvo bíla. Séra Jón Jónsson predikar í dag. Klæðaverksmiðjan Gefjun var á Akureyri.
Greina ber hliðstæða einkunn með aðalorði sem eina heild.
2.2.3. Fallstýrð einkunn
„Fallstýrð einkunn er fallorð í aukafalli (oftast e.f.) sem stýrist af öðru fallorði, þ.e. nafnorði, lýsingarorði, töluorði eða fornafni.“
Dæmi: Margt manna sótti sýninguna og voru sumir gestanna langt að komnir. Sonur ráðherrans er kvæntur dóttur biskupsins. Ég fékk leyfi að fara. Mikill skari áheyrenda hlýddu á ræðu meistarans.
2.2.3.1. Viðurlag
„Viðurlag er fallorð (eitt eða fleiri) sem fylgir öðru fallorði og kveður nánar á um ástand þess sem um ræðir.“
„Viðurlag er ýmist fast eða laust.“
Dæmi um fast viðurlag: Hún giftist ung. Þeir kenndu hvor öðrum ýmislegt. Hann réðst hingað kennari í haust. Þeir biðu veðurtepptir tvo daga. Þeir fengu hver sinn skammt.
Dæmi um laust viðurlag: Hann er orðinn lasburða, vesalingurinn. Bræðurnir, Jón og Sigurður, búa hér. Sörli var hinn mesti gæðingur, fljótur og fótviss.
„Einsog bæði skilgreining og dæmi sýna líkist fast viðurlag mjög hliðstæðri einkunn. Bæði eru fylgiorð með aðalorðum sem þau eiga við og sambeygjast í kynjum, tölum og föllum. Er því ráðlegt, áður en lengra er haldið, að bera þessa tvo setningarhluta saman. Gerið ykkur vel grein fyrir muninum á þeim og notkun þeirra.“
2.2.3.2. Viðurlag og hliðstæð einkunn
Samband viðurlags og aðalorðs er lausara en samband einkunnar og aðalorðs; viðurlag stendur jafnan á eftir aðalorðinu en einkunn stendur oftast á undan því (undant.: föðurnöfn, viðurnefni, sérheiti og eignarfornöfn); lýsingarorðsviðurlag er jafnan í sterkri beygingu en lýsingarorðseinkunn er algengari í veikri beygingu.
Dæmi: Ég keypti íbúðina fullgerða (vl). Ég keypti fullgerða íbúðina (eink). Ég mætti manninum ölvuðum (vl). Ég mætti ölvuðum manninum (eink).
2.2.3.3. Hvernig þekkja má viðurlag
„Viðurlag jafngildir oft tíðarsetningu eða tilvísunarsetningu.“
2.2.4. Fast viðurlag og laust
Fast viðurlag er nánar tengt aðalorðinu, líkara hliðstæðri einkunn. Laust viðurlag er þegar það er aukaatriði í setningunni, oftast endurtekning þess sem í aðalorðinu felst, t.d. annað nafn á því. 
2.3. Sagnfyllingu með andlagi sleppt.

2.3.1. Viðliðir

2.3.2. Aukafallsliður
„Aukafallsliður er fallorð í aukafalli sem stýrist ekki af neinu.“
„Aukafallsliður er sjálfstæður liður í setningu og því í lausum tengslum við aðra setningarhluta líkt og á sér stað um aðra viðliði…“
„Að uppruna eru aukafallsliðir sérstök föll, leifar frá þeirri tíð þegar föllin voru fleiri, en hafa nú ýmist runnið saman við þf., þgf. eða e.f. án þess að laga sig að fallvöldum þeirra. Þó gætir þess nokkuð í seinni tíð að forsetningu sé skotið á undan aukafallslið og hann þannig gerður að forsetningarlið. Dæmi: Nýi presturinn messaði í dag (í) fyrsta sinni.
Þarf ekki að kunna tegundir aukafallsliða.
2.3.3. Ávarpsliður
„Ávarpsliður er fallorð það sem sá er nefndur með sem ávarpaður er.“
Dæmi: Flýttu þér, Nonni minn.
2.3.4. Forsetningarliður
„Forsetningarliður er smáorð (forsetning eða atviksorð) ásamt fallorði eða fallsetningu, sem það stýrir.“
2.3.5. Samanburðarliður sleppt.

2.3.6. Tengiliður
„Tengiliður er hver einstök samtenging.“
2.4. Atviksliður
„Atviksliður er hvert einstakt atviksorð.“
2.4.1. Sérkaflar um flóknari atriði fallorða

2.4.2. Fallorð í aukafalli
„Í fyrsta lagi getur fallvaldurinn verið sagnorð. Er aukafallsorðið þá aðalorð í setningunni, nánar tiltekið andlag. Í öðru lagi getur fallvaldurinn verið fallorð. Er aukafallsorðið þá fylgiorð, nánar til tekið fallstýrð einkunn. Í þriðja lagi getur fallvaldurinn verið smáorð. Er aukafallsliðurinn þá viðliður, nánar til tekið hluti forsetningarliðar. Í fjórða lagi getur fallorð svo staðið í aukafalli án fallvalds. Er þá um að ræða aukafallslið eða frumlagsígildi. Hið síðarnefnda þegar það er persónuorð ópersónulegrar sagnar.“
2.4.3. Nafnháttur og nafnháttarliður sleppt.

2.4.3.1. Fallsetningar sem setningarhlutar

2.4.3.2. Frumlag: Sagt er að skipið sé komið. Óvíst er hvort tilraunin heppnast.
2.4.4. Andlag: Ég vissi að þú kæmir. Gesturinn spurði hvort húsráðandi væri heima.
2.4.4.1. Hluti forsetningarliðar: Þeir ræddu um hvað til bragðs skyldi taka. Hann býst við að þetta takist. Ég man ekki til að ég hafi heyrt þetta áður. Því fer fjarri að sagan sé sönn.
2.4.5. Tilvísunarfornöfn
Kann þetta vel, bara sem og er. Ekkert mál!
2.4.6. Bein ræða og óbein
Bein ræða er með „gæsalöppum“ en óbein ræða segir t.d. sagði hann: „com’on,“ og að þetta kynnu smákrakkar meira að segja!!
Punktar:
· ef hægt er að setja „gott“ í stað orðs = l.o. = eink.

· ef „vel“ passar inn í = a.o. = atviksliður

2.4.6.1. fallsetn. byrja á „að“ eða eru spurnarsetn.-Hann sagði að hún kæmi (skýringarsetn)

